
«Ֆուդսիթի» ՍՊԸ-ի տնօրեն
Ա. Մկրտչյանին
(0090, Նոր Նորք, Գայի պող., շ. 11/20)

Ծանուցում պայմանագիրը միակողմանի (մասնակի) լուծելու մասին
Հարգելի գործընկեր
Սույն թվականի փետրվարի 21-ին «Կանաչապատում և շրջակա միջավայրի պահպանություն» ՀՈԱԿ-ի և «Ֆուդսիթի» ՍՊԸ-ի միջև կնքված ԿՇՄՊ-ԷԱՃԱՊՁԲ-22/02-1 ծածկագրով պայմանագրի շրջանակներում 09.03.2022թ. կնքվել է թիվ 1 համաձայնագիրը, որի համաձայն «Ֆուդսիթի» ՍՊԸ-ն պարտավորվել է սահմանված ժամկետում Կազմակերպությանը մատակարարել 60000 հատ պոլիէթիլենային պարկ աղբի համար և 250 հատ ցինկապատ դույլ: «Ֆուդսիթի» ՍՊԸ-ին ապրանքները մատակարարելու համար նաև ծանուցվել է էլեկտրոնային փոստով, սակայն մատակարարում չի իրականացվել:
Հիմք ընդունելով հիշյալ պայմանագրի 2.1.7 կետը, այն է՝ գնորդն իրավունք ունի՝ միակողմանի լուծել պայմանագիրը (լրիվ կամ մասնակի), եթե Վաճառողն էականորեն խախտել է պայմանագիրը, իսկ համաձայն պայմանագրի 2.1.7.1 կետի բ ենթակետի՝ վաճառողի կողմից պայմանագիրը խախտելն էական է համարվում, եթե՝ ապրանքի մատակարման ժամկետները խախտվել են 5 օրից ավելի:
Ելնելով վերոգրյալից և հիմք ընդունելով ՀՀ կառավարության 2017թ-ի մայիսի 4-ի N 526-Ն որոշման N 1 հավելվածի 33-րդ կետի 17-րդ ենթակետը և Պայմանագրի 8.11-րդ կետը՝ «Կանաչապատում և շրջակա միջավայրի պահպանություն» ՀՈԱԿ-ը 2022թ-ի ապրիլի 21-ին մասնակի միակողմանի լուծում է «Կանաչապատում և շրջակա միջավայրի պահպանություն» ՀՈԱԿ-ի և «Ֆուդսիթի» ՍՊԸ-ի միջև 21.02.2022թ-ին կնքված ԿՇՄՊ-ԷԱՃԱՊՁԲ-22/02-1 ծածկագրով պայմանագիրը 6-րդ և 9-րդ չափաբաժինների մասով:
 «Ֆուդսիթի» ՍՊԸ-ն «Գնումների մասին» ՀՀ օրենքի 6-րդ հոդվածի համաձայն՝ գնումների ընթացակարգերին մասնակցելու իրավունք չունեցող մասնակիցների ցուցակում ներառելու նպատակով ընկերության տվյալները ներկայացվելու է լիազոր պետական մարմին:
                       ՀԱՐԳԱՆՔՈՎ՝          

